
qui sint, qui sine longis ac periculosis itineribus, & sine
magnis sumptibus ad hunc novum, amoenum tutumque litera-
rium portum appellere cupiant, quem Illustrissimus Comes
supra nominatus, omnibus Musarum cultoribus recens paravit.
Multas autem ad insignem coelestis gratiae beneficentiam gra-
tis oblatam, & ad insperatam Herois omni laude dignissimi
munificentiam avide participandam, & cum suavissimo gloriae
fructu uberrime fruendam undique brevi Duce Deo convolatu-
ros spero. Quibus & ipse meam operam, fidem, diligentiam &
humanitatis officia cum publice, tim privatim, animo sincero,
vel absentibus offero, laudatissimis ipsorum studiis & honora-
tae promotioni, Deo favente, pro virili consulturus. Antequam
labores meos aggrediar, publica demonstrabo Oratione studium
linguarum utile, necessarium & honestum esse. P.P.

Hagae Schaumburgicorum, die Iovis Cal. Oct. 1612.
AZEMILIUS PORTUS, Francisci Porti Cretensis F.

